
Рақамли иқтисодиётнинг ривожланиши бугунги кунда барча соҳаларда 

катта ижобий ўзгаришларга олиб келмоқда. Масалан, жаҳон банки 

мутахассисларининг тадқиқотлари кўрсатишича, тезроқ Интернетдан 

фойдаланувчилар сонининг атиги 10 %га кўпайтирилиши миллий иқтисодиёт 

ялпи ички маҳсулоти ҳажмини ҳар йили 0,4-1,4 %га ошишига туртки бўлмоқда. 

Жаҳонда рақамли иқтисодиёт ўсишининг суръатлари ҳозирнинг ўзида йилига 

деярли 20 %ни ташкил этади. Ривожланган давлатларда рақамли иқтисодиётнинг 

ялпи ички маҳсулотдаги улуши 7 %га етган. Улар бугунги кунда рақамли 

иқтисодиётнинг жорий қилинишидан жуда катта фойда кўрмоқда. Жумладан, 

"Science and Education" Scientific Journal / Impact Factor 3.848 (SJIF) January 2023 / Volume 4 Issue 1

www.openscience.uz / ISSN 2181-0842 1019



АҚШ йилига 400 млрд. доллардан кўпроқ «рақамли хизмат»ларни экспорт 

қилмоқда. 

Рақамли иқтисодиётнинг хусусиятларидан бири - бу юқори тезликда 

маълумотларни қайта ишлаш ҳисобланади. Тезлик ҳамма соҳаларда ўсмоқда, 

айниқса буюртмаларни бажаришда, маълумотларни жўнатиш ва қабул қилишда 

яққол намоён бўлмоқда. Бу товар айланишини тезлагининг ошишига ва ўз 

навбатида, инқирозли ҳолатларнинг камайишига олиб келади. 

Бутун дунёда рақамли иқтисодиётнинг риқожланиши жуда юқори 

суръатларда содир бўлмоқда. Мутахассисларнинг баҳосига кўра, ушбу сектор 

қатнашчилари яқин келажакда яхши рақамли фойда олишади. Шунингдек, 

иқтисодиётда ишсизлик даражасининг камайиши, товарлар ва хизматларни 

ишлаб чиқариш харажатларини қисқаришига эришилади. 

Ҳозирда республикамиз иқтисодиётини рақамли технологиялар асосида 

ривожлантириш ва хизматлар соҳасини модернизациялаш жараёнида хизмат 

кўрсатиш корхоналарини доимий равишда трансформацияланиб борувчи 

иқтисодиёт шароитида барқарор ривожланиши, уларнинг хўжалик фаолиятида 

хизматлар сифати ва самарадорлигини оширишни тақозо этади. Бу айниқса, 

пандемия даврида яққол намоён бўлди ва кўп соҳаларнинг рақамли иқтисодиётга 

асосланиб ишлашининг тезлашишига олиб келди. 

Республикамизда рақамли иқтисодиётнинг ривожланиши жадал суръатлар 

билан амалга ошмоқда. Рақамли иқтисодиётнинг ривожланиши истеъмолчилар 

талабини тўлиқ ва нисбатан тезроқ қондириш, хизмат кўрсатиш соҳалари ва 

тармоқларида меҳнат унумдорлигини ошириш имконини беради. Электрон 

тижорат товарлар ва хизматлар реализациясини тезлаштириш асосида 

инқирозларни олдини олиш имконини беради. Бунда виртуал тўловлар тизими 

товар айланишини тезлаштиради. Интернет реклама эса ўз навбатида реклама 

аудиториясини янада кенгайтириб, нафақат маълум бир ҳудуд, балки бутун дунё 

миқёсида кенгайтириш имконини беради. 

Рақамли иқтисодиётнинг муҳим мувоффақият омили бўлиб, давлат, 

тадбирколик ва фуқаролик жамияти учун келгусидаги ҳолатлар ва муаммоларни 

моделлаштириш ва оператив таъсир кўрсатишни амалга оширишни назарда 

тутувчи маълумотлар ва бошқарув технологияларининг янги модели 

ҳисобланади. 

Шунга кўра, республикамиз ҳукумати томонидан рақамли иқтисодиётни 

ривожлантириш бўйича кенг кўламли чоралар ишлаб чиқилмоқда. Ушбу 

жараёнда соҳада рақамли технологияларни жорий этиш асосида корхона 

ходимларини ва ресурсларини самарали бошқариш, хизмат кўрсатиш 

стандартларига риоя қилиш, кўрсатилаётган хизматларнинг истеъмолчилар 

талабларига мос келишини таъминлаш муҳим аҳамиятга эга. Бу эса хизмат 

кўрсатиш корхоналарида хизмат кўрсатиш жараёнларини илмий асосда ташкил 

этиш ва иқтисодий фаолиятнинг бевосита ахборот-коммуникация 

технологияларининг ривожлантирилиши билан боғлиқ бўлган рақамли 

маълумотлар воситасида хизматлар кўрсатиш самарадорлигини ошириш 

механизмларини такомиллаштиришни талаб қилади. Хизматлар соҳасининг 

бундай тараққий этиши эса, мамлакат иқтисодиётининг янада барқарорлашуви 

ҳамда аҳоли турмуш даражасининг ошишига ёрдам беради. 

Хулоса қилиб айтадиган бўлсак, рақамли иқтисодиётни ривожлантириш 

шароитида хизмат кўрсатиш корхоналарида самарадорликни ошириш бугунги 

кунда миллий иқтисодиётимиз олдида турган вазифалардан бири бўлиб, рақамли 

технологиялар асосида сифат ва самарадорликни ошириш йўналишларини 

ишлаб чиқиш зарратини келтириб чиқаради. 

